

ՏԵՂԵԿԱՆՔ-ՀԻՄՆԱՎՈՐՈՒՄ
Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության 2020 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու և Հայաստանի Հանրապետության պետական պահպանության ծառայությանը գումար հատկացնելու մասին» Կառավարության որոշման նախագծի ընդունումը պայմանավորված է Պետական պահպանության ծառայության բնականոն գործունեությունն ապահովելու անհրաժեշտությամբ: 
	Մասնավորապես, 2020 թվականին Պետական պահպանության ծառայության ավտոտնտեսության հաշվեկշռից օտարման է ներկայացվել 4 ավտոմեքենա, որոնք գտնվում են տեխնիկական ոչ բարվոք վիճակում (մինչև 2005 թվականի արտադրության են և դրանց վազքը կազմում է 250.000 կմ և ավելի), ինչն էլ առաջացնում էր ոչ արդյունավետ ծախսեր, ուստի Պետական պահպանության ծառայության բնականոն գործունեությունն ապահովելու և ավտոտնտեսության արդիականացման նպատակով ծառայության կողմից խնայված միջոցների հաշվին անհրաժեշտություն է առաջացել ձեռք բերել 4 հատուկ նշանակության ավտոմեքենա: Ընդ որում, ձեռք բերվող ավտոմեքենաները չեն հանդիսանում ծառայողական մեքենաներ, ուստի Կառավարության 2008 թվականի հուլիսի 24-ի N 830-Ն որոշումը կիրառելի չէ: 
Պետական պահպանության ծառայության համակարգիչների, տպիչների, կենցաղային տեխնիկայի մի մասը և ավտոմեքենաների լվացման բարձր ճնշմամբ աշխատող սարքը շահագործման մեջ են գտնվում շուրջ 15 տարի և պիտանի չեն հետագա շահագործման համար, իսկ վերանորոգելիս պահեստամասերի ձեռքբերման հետ կապված խնդիրներ են առաջանում: 
Բացի այդ, Պետական պահպանության ծառայության վարչական շենքում աշխատասենյակների սակավությամբ պայմանվորված, անհրաժեշտություն է առաջացել վարչական շենքի տարածքում առկա օժանդակ շինության վրա կառուցել շուրջ 200 քմ ընդհանուր մակերեսով թվով 9 աշխատասենյակ, որոնց նախագծահետազոտական փաստաթղթերի կազմման աշխատանքների իրականացման համար հարկավոր է 950.0 հազար դրամ, ինչպես նաև անհրաժեշտ է կահավորել նոր ստեղծված ստորաբաժանումների զորանոցները: 
	Առաջարկվող կարգավորման բնույթը
Առաջարկվում է Պետական պահպանության ծառայության 2020 թվականի պետական բյուջեով նախատեսված միջոցների տնտեսումներն (37 090.0 հազար դրամ)  ուղղել Պետական պահպանության ծառայության կարիքների համար` ավտոմեքենաների, սարքավորումների, տեխնիկական միջոցների ձեռքբերման, նոր ստեղծված ստորաբաժանումների զորանոցների կահավորման և նախագծահետազոտական փաստաթղթերի կազմման աշխատանքների իրականացման համար:
«Գնումների մասին» օրենքի 23-րդ հոդվածի 1-ին մասի 4-րդ կետի համաձայն` գնման ենթակա այն ապրանքների համար, որոնք ըստ «CPV» կոդերի չեն գերազանցում գնումների բազային միավորը, գնման ձև է ընտրվել մեկ անձից գնում կատարելու ընթացակարգը, իսկ գնման ենթակա մնացած ապրանքների համար՝ գնանշման հարցումը` համաձայն նույն օրենքի 22-րդ հոդվածի:  
Անվանացանկով ներկայացված գնանշման հարցմամբ ձեռք բերվող գնման ենթակա ապրանքների գնորոշման աղբյուր են հանդիսացել նախորդ տարվա ընթացքում իրականացված գնանշման հարցման արդյունքում կնքված պայմանագրերի գները և շուկայի ուսումնասիրությունը, իսկ գնանշման հարցման ընթացակարգերը կազմակերպվելու են համաձայն վերոհիշյալ օրենքի 15-րդ հոդվածի 6-րդ մասի:
Ակնկալվող արդյունքը
Նախագծի ընդունման արդյունքում Պետական պահպանության ծառայության 2020 թվականի պետական բյուջեով նախատեսված միջոցների տնտեսումների                  (37 090.0 հազար դրամ) հաշվին ձեռք կբերվեն ավտոմեքենաներ, սարքավորումներ, տեխնիկական միջոցներ, ինչպես նաև կիրականացվեն նոր ստեղծված ստորաբաժանումների զորանոցների կահավորման և նախագծահետազոտական փաստաթղթերի կազմման աշխատանքները, որի արդյունքում առավել արդյունավետ կիրականացվեն ծառայության առջև դրված խնդիրների լուծման աշխատանքները:


	Ազգային անվտանգության ծառայություն


Տ Ե Ղ Ե Կ Ա Ն Ք

